
	Առարկության, առաջարկության հեղինակը և ստացման ամսաթիվը

	1.
	ՀՀ ֆինանսների նախարարի 30.06.14թ. թիվ 01.1/83-2/8182-14 գրություն
	Հայաստանի Հանրապետության ֆինանսների նախարարությունը, Ձեր 25.06.2014 թվականի N01/15/3340-14 գրության կապակցությամբ` «Հայաստանի Հանրապետության մարզպետարաններին գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ, հայտնում է հետևյալը.

Հայաստանի Հանրապետության 2014 թվականի պետական բյուջեով «Լավագույն մարզական ընտանիք» մրցույթի անցկացում» ծրագրով նախատեսված է 155,840.8 հազ. դրամ, որի շրջանակներում մարզական հագուստի ձեռքբերման ծախսեր նախատեսված չեն` համաձայն Հայաստանի Հանրապետության սպորտի և երիտասարդության հարցերի նախարարության կողմից ներկայացված հայտի:

Ելնելով վերոհիշյալից, լրացուցիչ միջոցների հատկացումը գտնում ենք ոչ նպատակահարմար, բացակայում են նաև ծախսերի հաշվարկ-հիմնավորումները:

Միաժամանակ, Նախագծի տեքստի վերաբերյալ ունենք հետևյալ դիտողությունները.

    
1. Նախագծի հավելված 2-ի NN 1-10-րդ աղյուսակներում անհրաժեշտ է ճշտել քանակական ցուցանիշները  և ծրագրի անվանումը,

 2. հաշվի առնելով, որ Հայաստանի Հանրապետության մարզպետարաններին հատկացվող միջոցների հաշվին պետք է ձեռքբերվի մարզական հագուստ, անհրաժեշտ է հատկացումները նախատեսել բյուջետային ծախսերի տնտեսագիտական դասակարգման «Գրասենյակային նյութեր և հագուստ» 4261 հոդվածով:

Այդ կապակցությամբ առաջարկում ենք Նախագծում և կից ներկայացված հավելվածներում կատարել համապատասխան փոփոխություններ, ինչպես նաև Նախագծին կից ներկայացնել գնումների պլանի փոփոխություն:
	Ընդունվել է:

Չի ընդունվել, քանի որ գումարը հատկացվում է որպես դրամաշնորհ: 

	2.
	ՀՀ սպորտի և երիտասարդության հարցերի նախարարի 30.06.14թ. թիվ 1/04/629630-14 գրություն
	Ներկայացնում ենք առաջարկություններ «Հայաստանի Հանրապետության մարզպետարաններին գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի № 1414-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ:
1. Հաշվի առնելով այն, որ 2014 թվականին ՀՀ Նախագահի մրցանակի համար «Լավագույն մարզական ընտանիք» մրցույթի եզրափակիչ փուլին Հայաստանի Հանրապետության  յուրաքանչյուր մարզից մասնակցելու են 12 ընտանիք (36 անձ), 1 ներկայացուցիչ և 1 հաշմանդամ ընտանիք (3 անձ), ընդհանուր առմամբ՝ 40 մասնակից, առաջարկում ենք  յուրաքանչյուր մարզին 1,0 մլն դրամի փոխարեն հատկացնել  2,5 մլն դրամ:
2. Որոշման № 2 հավելվածի № 1-10 աղյուսակներում «Ծրագիրը (ծրագրերը), որի (որոնց) շրջանակներում իրականացվում է քաղաքականության միջոցառումը» տողից ներքև գտնվող «1163-Բնակչության ֆիզիկական դաստիարակության ծրագիր» բառերը փոխարինել «1163-Մանկապատանեկան և մասսայական սպորտի ծրագիր» բառերով:
3. Անհրաժեշտ է նշել, որ ՀՀ կառավարության 2013 թվականի դեկտեմբերի 19-ի № 414-Ն որոշման № 11 հավելվածում ծրագրի քանակական ցուցանիշ է սահմանված մրցույթի մասնակից ընտանիքների թիվը. 2014 թվականի համար նախատեսված է 2176 ընտանիք:


	Չի ընդունվել:

Ընդունվել է:

Ընդունվել է:


